
	క.	
కాఁగాదు దేవధన మని

లోగక లాగించి యడవిలో తెరువునఁ గా

రేగులుఁ దంగేళ్ళు గ నతం

డేఁగెం దనచొప్పు పౌరు లెఱుఁగకయుండన్.

	చ.	
మునుకొని జన్మభూమి [విడిపోయిన పోక నరణ్యసీ]మలోఁ

గనియెను బాహ్మణబ్రువుఁడు కాంచననిర్మితకేలిశైలమున్

దినకరచుంబి కేతుమణిదీప్తివిశాలముఁ బూర్ణచంద్రమో

వినిమయ యోగ్యయౌవత నవీనముఖాబ్దముఁ గన్య(కుబ్జమున్.)

	ఉ.	
[భూరి విచిత్ర]వస్తువుల పుట్టిన యిల్లగు నమ్మహాపురం

బారయ గూఢమార్గమున నల్లన చొచ్చి ధనాఢ్యు నొక్కబే

హారు వశంబు సేసికొని యాతనిచేతికి సొమ్ము దాఁపఁగాఁ

జేరికయిచ్చి సాత్త్వికుల చిహ్నముతో [నతఁడుండె నిమ్ముగన్.]

	ఉ.	
మానితలీల సజ్జనునిమాడ్కి మహీసురుఁ డప్పురంబులో

మానవపంక్తితోఁ గలసి మచ్చికయై తలలోని నాల్కయై

ధీనిధి యాతఁడే యనఁగఁ దేఁకువఁ దేజము గాంచియుండెఁ బెం

పూనఁగఁ గొన్నివాసరము........................తటన్.



	 141







	క.	
ప్రాఁబడిన పిదప మరునకు

లోబడియుం డిందు వారలోలాక్షులకుం

దాఁ బసిడిఁ బంపు విప్రుఁడు

తోఁ బుట్టిన పుఱ్ఱెగుణము తొలఁగునె యధిపా!

	వ.	
అక్కాలంబున.

	చ.	
(అనుపమమైనయ)ప్పురమునం దొకసానికి బిడ్డయై విమో

హనరుచిరాంగి రెండు బదియైన సమంబుల ముద్దులాడి క్రొ

న్ననవిలుకానిరాజ్యసుఖనవ్యసమృద్ధికిఁ బట్టుఁగొమ్ము నై

కనకలతా[భిధాన యొకకన్నియ] చెన్ను వహించె భూవరా.

		 ఈ పేజీలో చివరి మార్పు 22 అక్టోబరు 2020న 21:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

